
Тақриз
ба автореферати диссертатсияи Юсуфзода Авази Нурали дар мавзуи 
«Нақш ва мавқеи элитаи илмй дар ҳаёти сиёсии ҷомеа» (Дар мисоли 
Чумҳурии Тоҷикистон) барои дарёфти дараҷаи илмии номзади илмҳои 
сиёсӣ аз рӯйи ихтисоси 5.6.2 - Ниҳодҳо, равандҳо ва технологияи сиёсй 
пешниҳод мегарда.

Шинохти дурусти ҳаводиси олам ва тасмими дуруст гирифтан ба 

равандҳо ва ҳодисаҳои низоми нави олам ин аз иқтидори неруи зеҳни ва 

сиёсати илмӣ вобастагӣ дорад. Дар таърихи миллатҳо истиқлолияти сиёсӣ ва 

давлатдории миллӣ дар заминаи тағйироти глобалӣ аҳамияти калон доранд. 

Арзишҳои мазкур шахсиятҳои сиёсӣ, олимон ва мутахассисони соҳаҳои 

гуногуни донишро барои таҳияи заминаи назариявӣ ва амалӣ барои ҳифзи 

арзишҳои миллӣ ва ҳимояи манфиатҳои ҳаётан муҳими давлат равона 

мекунад. Раванди бунёди давлати миллӣ дар шароити соҳибистиқлолӣ 

баробари омилҳои моддӣ, нақши омилҳои маънавӣ, хусусан фарҳанги миллӣ 

ва худшиносии миллӣ, ба сифати омилҳои таҳкимбахшандаи сулҳу суботи 

ҷомеа афзуда истодааст. Воқеан, сари ин мавзӯъ таваҷҷуҳи амиқи илмӣ 

мебояд, зеро бехабари аз фарҳанги суннатии хеш ва дар ин росто сатҳи 

нокифояи худшиносиву худогоҳии миллии баъзе қишрҳои ҷомеа, боиси 

ноустувории сулҳу суботи ҷомеа гашта истодааст.

Қайд карда заррур аст, ки дар замони муосир, ки раванди бархурди 

тамадунҳо дар низоми нави сиёсии олам аз ҷониби акторҳои сиёсати 

байналхалқи рафта истодааст, тафаккури мустақил барои элитаи илмӣ зарур 

аст, то бидуни ғаразҳои идеологӣ ва пойбандӣ ба кадом як ғаразҳо ба 

падидаи илм «илмӣ» муносибат намоянд. Олимон дар ин замина нақши 

муҳим доранд, чун онҳо бо истифода аз таҳқиқот, таҳлил ва ақлонияти илмӣ 

метавонанд сабабҳои амиқ ва меъёрҳои ба вуҷудоии ин зуҳуроти манфиро 

дарёт намоянд. Илм, ҳамчун як воситаи таҳлил, имкони фаҳмидани сабабҳо



ва паёмадҳои экстремизмро фароҳам меорад. Таҷрибаи давлатҳои пешрафта 

нишон медиҳад, ки муқовимат ба зуҳуроти манфии иҷтимоӣ бо таҳияи 

нақшаи ҳамаҷониба ва бисерҷонибаи амал, ки ба таҳқиқоти илмӣ асос 

ёфтааст ва ба рафъи сабабҳои мушкилот нигаронида шудааст, имконпазир 

аст.
Дар кори матни автореферат Юсуфзода Авази Нурали зикр менамояд, 

ки вазифаҳои элитаи илмӣ ташаккули парадигмаи илмӣ, эҷоди стандартҳо ва 

меъёрҳои нави танзимкунандаи фаъолияти таҳқиқотиро дар бар мегиранд. 
Иштироки олимон дар таҳияи кодексҳои ахлоқии касбӣ, ки ба баланд 

бардоштани самаранокӣ ва масъулияти таҳқиқоти илмӣ мусоидат мекунанд, 

аҳамияти муҳим дорад. Дар ин замина, таҳқиқ ва таҳлили мавзуи «Нақш ва 

мавқеи элитаи илмӣ дар ҳаёти сиёсии ҷомеа» (Дар мисоли Ҷумҳурии 

Тоҷикистон) дар шароити кунунии кишвари мо мубрам ва зарур арзёбӣ 

шуда, ҳамчун мавзуи кори диссертатсионӣ интихоб гардидани он мувофиқи 

мақсад дониста мешавад.

Дар автореферати диссертатсия ҳамоҳангӣ ва мувофиқати комили 

объект, предмет, мақсаду вазифаҳои таҳқиқот бо навгониҳо ва нуқтаҳои ба 

ҳимоя пешниҳодшаванда ба назар мерасад. Навгониҳои илмӣ ва нуқтаҳои ба 

ҳимоя пешниҳодшаванда ба муҳтаво ва мазмуни диссертатсия мувофиқ 

мебошад.
Автореферат матни асосии диссертатсияро инъикос намуда, мутобиқи 

меъёрҳои муайяннамуда барои таҳияи диссертатсияҳо ва автореферати 

диссертатсия мебошад.

Новобаста аз мувафақиятҳо дар автореферат баъзан камбудиҳоро 

мушоҳида намудан мумкин мебошад:

1. Истифодаи таҷрибаи пешқадами кишварҳои мутараққӣ метавонад 

барои такмили сиёсати давлатӣ ва баланд бардоштани самаранокии 

фаъолияти илмӣ дар ҷомеа заминаи мусоид фароҳам оварад. Аз ин рӯ, хуб 

мешуд, ки дар таҳқиқот ҷанбаҳои муқоисавии таҷрибаи давлатҳои дигар оид 

ба иштироки элитаҳои илмӣ дар ҳаёти сиёсии ҷомеа мавриди омузиш карор 

мегирифт.



2. Автореферат ба забони хуби илмӣ омода гардидааст, аммо дар он 

боз ҳам хатогиҳои имлоиву услубӣ ба мушохида мерасад.

Бояд қайд намуд, ки автореферати Юсуфзода Авази Нурали аз 

муқаддима, тавсифи умумии таҳқиқот, қисматҳои асосии таҳқиқот, хулоса, 

тавсияҳо барои истифодаи амалии натиҷаҳои таҳқиқот, феҳристи 

интишороти довталаби дарёфти дараҷаи илмӣ ва аннотатсия иборат мебошад.

Мутобиқи таҳлили мазмун, сохтор ва натиҷаҳои илмии таҳқиқоти 

илмӣ, метавон ба хулоса омад, ки автореферат ба муҳтавои умумии таҳқиқот 

пурра мувофиқ буда, ба талаботи низомномаҳои амалкунандаи Комиссияи 

олии аттестатсионӣ ҷавобгӯ мебошад. Мавзуъ, ҳадаф, вазифа, асосҳои 

методологӣ ва натиҷаҳои бадастомада сатҳи баланди омодагии илмии 

муҳаққиқро собит намуда, шаҳодат медиҳанд, Юсуфзода Авази Нурали 

сазовори ба даст овардани дараҷаи илмии доктори фалсафа (РЮ) аз рӯйи 

ихтисоси сиёсатшиносӣ ба ҳисоб меравад.

